
MANIFESTO MOBILIZACIÓNS CONSORCIO GALEGO DE SERVIZOS DE 
IGUALDADE E BENESTAR

No consorcio galego traballamos ao redor de 1500 mulleres, repito “mulleres”, cunha idade comprendida 
entre os 35 e 55 anos e con cargas familiares. 

A situación que estamos a vivir é moi inxusta xa que todas levamos moitos anos en fraude de lei, e agora, a  
administración quere que pasemos por unha OPE de acceso libre para demostrar a nosa capacidade. Sr.  
Feijoó, non minta, non se crean 1500 prazas de persoal funcionario, destrúense 1500 postos de traballo  
nun auténtico ERE de mulleres.

Protestamos para que nos escoiten, para que se respeten os nosos dereitos que están amparados pola lei e  
que non vulneren os principios de mérito e capacidade que levamos tantos anos demostrando co noso 
traballo diario, tanto nos centros de día, como nas residencias, nas vivendas comunitarias, nas galiñas azuis, 
nas oficinas de I+B, centros quérote e nos servizos centrais.

Por iso berramos: "As que estamos Quedamos”.

Señores  gobernantes,  señores políticos,  Sr.  Feijoó,  Presidente da Xunta  de Galicia,  Sra.  Fabiola  García,  
Conselleira de Política Social,  Sr.  Barreiro,  Director xeral  de función pública e Sr.  Perfecto, Xerente do  
Consorcio Galego de servizos de Igualdade e Benestar, demostren vostedes a súa capacidade e negocien 
con nós, que hai lexislación suficiente tanto a nivel autonómico, como estatal, como europeo para facelo.

Demostren a súa dignidade, abran esa porta e deixennos pasar. Falen con nos que o temos ben merecido, 
xa que creamos a rede pública de centros e puxémola a andar, tanto con pandemia como sen ela.

Por iso berramos: "As que estamos Quedamos”.

Acaso queren botarnos á rúa pagándonos cos nosos propios cartos? Eviten indemnizacións millonarias que 
os cartos son de todas as galegas e galegos.

Por iso berramos: "As que estamos Quedamos”.

Nos continuaremos sen descanso loitando ata que se nos escoite, loitando ata conseguir o noso obxectivo,  
que non é outro que o de manter os nosos postos de traballo.

“As que estamos quedamos, pero recorden, tamén loitamos”.

    

    NON AO ERE DE MULLERES.

